


ПРЕДЛАГАЧ: Владата на Република Северна 
Македонија 

ПРЕТСТАВНИЦИ: д-р Тимчо Муцунски, министер за 
надворешни работи и надворешна 
трговија и

Зоран Димитровски, заменик на 
министерот за надворешни работи и 
надворешна трговија

ПОВЕРЕНИЦИ: Василчо Дамчески, директор во 
Министерството за надворешни 
работи и надворешна трговија и 

Наташа Дескоска, помошник 
директор во Министерството за  
надворешни работи и надворешна 
трговија

Предлог на закон
за ратификација на Спогодбата меѓу Владата на Република Северна Македонија и 

Владата на Република Азербејџан за ослободување од визи на носителите на 
дипломатски и службени пасоши

Скопје, септември 2025 година



ПРЕДЛОГ НА ЗАКОН
за ратификација на Спогодбата меѓу Владата на Република Северна Македонија и 

Владата на Република Азербејџан за ослободување од визи на носителите на 
дипломатски и службени пасоши

Член 1

Се ратификува Спогодбата меѓу Владата на Република Северна Македонија и 
Владата на Република Азербејџан за ослободување од визи на носителите на 
дипломатски и службени пасоши потпишан во Баку на 12 март 2025 година.

Член 2

 Спогодбата од членот 1 од овој закон, во оригинал на македонски, азербејџански и 
англиски јазик, гласи: 

























Член 3

Министерството за надворешни работи и надворешна трговија се определува како 
надлежен орган на државната управа што ќе се грижи за извршување на Спогодбата 
од членот 1 од овој закон.

Член 4

Овој закон влегува во сила  осмиот ден од денот на објавувањето во „Службен весник 
на Република Северна  Македонија”.



ОБРАЗЛОЖЕНИЕ НА ПРЕДЛОГОТ НА ЗАКОН

А. Уставна основа за донесување на законот

Уставната основа за донесување на законот што се предлага е содржана во член 68 
став 1 алинеја 6 од Уставот на Република Северна Македонија според кој, Собранието 
на Република Северна Македонија со закон ги ратификува меѓународните договори на 
Република Северна Македонија.

Б. Причини поради кои се предлага ратификацијата 

Спогодбата меѓу Владата на Република Северна Македонија и Владата на Република 
Азербејџан за ослободување од визи на носителите на дипломатски и службени 
пасоши e потпишан во Баку на 12 март 2025 година од страна на Министерите за 
надворешни работи на двете држави.  

Дипломатските односи меѓу Република Македонија и Република Азербејцан се 
воспоставени на 28 јуни 1995 година и истите се карактеризираат со меѓусебно 
разбирање и пријателство.  Во духот на пријателските односи помеѓу двете држави, со 
цел привлекување поголем број туристи и потенцијални инвеститори, Владата на 
Република Северна Македонија во 2012 година за прв пат донесе Одлука за 
еднострано времено укинување на визите за краткорочен престој за државјаните на 
Азербејџан, вклучително и за дипломатски патни исправи и службени патни исправи, 
пракса што продолжи и во следните години. Сепак заради отпочнување на 
преговорите со Европската унија и потребата од целосна хармонизација на визниот 
режим со ЕУ/Шенген земјите членки и вклучително на Анексите I и II од Регулативата 
на ЕУ со број 2018/1806, од 16 март 2023 година е воведен целосен визен режим за 
државјаните на Република Азербејџан, вклучително и за носителите на дипломатски и 
службени пасоши (ДПИ и СПИ).

На одржаните конзуларни консултации кои се реализирале во јули 2019 година, во 
Баку, Азербејџан, од страна на Министерството за надворешни работи на Република 
Северна Македонија е предложено отпочнување преговори за взаемно укинување на 
визниот режим за краткорочен престој за носители на дипломатски и службени 
пасоши, со цел добивање можност носителите на ДПИ и СПИ на двете земји без виза 
краткорочно да влегуваат, транзитираат преку, излегуваат и престојуваат на 
територијата на двете земји. 

Преговорите за усогласувањето на Спогодбата меѓу Владата на Република Северна 
Македонија и Владата на Република Азербејџан за ослободување од визи на 
носителите на дипломатски и службени пасоши беа спроведени преку  електронска 
преписка врз основа на  нацрт текстот на Спогодба подготвен од македонска страна.  

Со предметната Спогодба ќе се олесни влезот, излезот и движењата на држајаните 
носители на валидни дипломатски и службени патни исправи меѓу двете држави. 

Согласно Спогодбата, државјаните на  една од страните, носители на валидни 
дипломатски и службени патни исправи можат да влегуваат, транзитираат, 
заминуваат, и престојуваат на територијата на државата од другата страна без 
поседување на виза во времетраење до најмногу 90 (деведесет) дена, во било кој 
период од 180 (сто и осумдесет) дена кои претходат на секој ден престој. При тоа 



привремениот  престој, престој за работа и други активности на лицата кои се вршат 
на територијата на другата држава страна на Спогодбата се регулирани од 
националното законодавство на државата  каде што овие лица престојуваат. 

Со држави од регионот, Република Азербејџан има склучено билатерални спогодби за 
безвизен режим за носители на дипломатски и/или службени пасоши, со Албанија, 
Босна и Херцеговина, Црна Гора и Србија.

Со државите од Европската унија, Република Азербејџан има склучено билатерални 
спогодби за безвизен режим за носители на дипломатски и/или службени пасоши, со 
Австрија, Белгија (за дипломатски пасоши), Бугарија, Хрватска, Кипар (за дипломатски 
пасоши), Чешка (за дипломатски пасоши), Естонија (за дипломатски пасоши), Финска 
(за дипломатски пасоши), Франција (за дипломатски пасоши), Германија (за 
дипломатски пасоши), Грција (за дипломатски пасоши), Унгарија, Италија, Луксембург 
(за дипломатски пасоши), Малта (за дипломатски пасоши), Норвешка (за дипломатски 
пасоши), Словачка, Словенија, Шпанија (за дипломатски пасоши), Шведска (за 
дипломатски пасоши).

Склучувањето на предметната Спогодба се очекува позитивно да влијае врз 
натамошно унапредување и развивање на севкупните билатерални односи меѓу двете 
држави.   

В. Оцена за тоа дали меѓународниот договор бара донесување на нови или измена на 
важечките закони

Спогодбата која се предлага да се ратификува не бара донесување на нови или 
измена на важечките закони.

Г. Оцена за потребата од ангажирање финансиски средства од Буџетот на Република 
Северна Македонија за спроведување на меѓународниот договор

Спроведувањето на оваа спогодба нема да предизвика потреба за дополнителни 
средства во Буџетот на Република Северна Македонија.


